Тәуелсіздік деп соғады жүрегіміз 
Мақсаты: Еліміздің Тәуелсіздігінің 30 жылдық мерей тойын атап өту,Тәуелсіз еліміздің болашағы– жас ұрпақтар бойына Отанға деген сүйіспеншіліктерін арттырып, туған жері мен елін, сүюге оны қорғай білуге  тәрбиелеу.
Жүргізуші: Сәлеметсіздер ме, құрметті  тәрбиешілер және балабақша бүлдіршіндері!  «Тәуелсіздік деп соғады жүрегіміз»!  атты мерекемізге қош келдіңіздер! Егеменді  еліміздің  Тәуелсіздік алғанына 30 жыл толды. Сіздерді ғасырлар бойғы халқымыздың асыл мұрасы – азаматтығымызды алып берген айтулы мерекеміз Тәуелсіздік күнімен шын жүректен құттықтаймыз! Тәуелсіздік  біздің – ең басты құндылығымыз. Еліміздің қасиетті туы желбірей берсін! Тәуелсіздігіміз мәңгі жасасын!

Қуан халқым! Қуанатын күн бүгін, 
Серпіп таста мұңды  жүрек түндігін. 
Шарықтайық, шаттанайық, тынбайық.
Тәуелсіздік күнін бүгін, халқым бірге тойлайық!  

Жүргізуші: 
Күндер өтті кешегі,
Жігер құм боп жасыған.
Несіне оны жасырам?
Әнұранымыз бүгінгі,
Баға жетпес асыл ән! 
Біз мерекемізді Қазақстанның салтанатты әнұранынан бастаймыз.Қане, енді бәріміз орнымыздан тұрып, қолымызды жүрегіміздің тұсына қойып, Қазақстанның әнұранын орындайық.
Әнұран орындалады. 
Жүргізуші: 
Тәуелсіздік үшін қаншама азаматтарымыз, ардақты ағаларымыз,ақылды жастарымыз ғұмырларын күреске арнап,  Тәуелсіздік жолында құрбан болған Ләззат, Сабира, Ербол, Қайрат есімді азаматтарымыздың рухына бас иіп орнымыздан тұрып 1 минут еске алайық!

Жүргізуші:
Армандарды жақындатып тым алыс,
Біздің жаққа жеткен екен жылы ағыс.
Егемендік– ел бақыты, ертеңі,
О, халайық! Құтты болсын қуаныш!,
· деп  балақайларымыз өздерінің құттықтау тілектерін тақпақтары арқылы білдіреміз дейді. Олай болса, балақайларымызға қол соғып, қошемет білдірейік.
Тақпақтар:
Нұркелді

Тәуелсіз отыз жыл 

Құтты болсын қазағым

Бейбітшілікті жөн еткен 

Елім өзің, ғажабым!
Айсана

Абыройын асқақ боп

Жасай берші гүл елім
Отыз жылдығын құтты боп

Бейіктей бер жыр елім

Айша

Отаным Қазақстан
Құтты болсын мерекең

Тәуелсіз елміз отыз жыл

Арта берсің берекең

Кави

Елім деп соғады жүрегім
Жерім деп соғады жүрегім

Отыз жылдығын биылғы

Құтты болсын нұр елім

Ислам

Бейбітшілік күн жаса 

Мейірімді асырып 

Тәуелсіз күнім жүз жаса

Келеңсіз күнді жасырып
Жүргізуші:
- Балалар, біздің яғни, Қазақстан Республикасының ең бірінші  Президенті кім екенін білесіңдер ме?
- Білеміз. Нұрсұлтан Әбішұлы Назарбаев.

- Қазіргі Президент  кім?

- Қасым -Жомарт Тоқаев

- Біздің еліміз қай ел?

-Қазақстан
- Астанамыз қай қала?
-Нұр –Сұлтан

-  Мемлекеттік тіліміз қандай?

- Қазақ тілі

- Қандай мемлекеттік рәміздер бар?

Ту.Елтанба. Әнұран
«Көк тудың желбірегені» би мектепалды даярлық тобы 
Жүргізуші: Балалар мұндағы суретте желтоқсан құрбандары. Осы аға- апаларымыздың арқасында егемен ел болып, көк туымыздың байрағы желбіреді.
 Желтоқсан көтерілісінен бір үзінді

Музыкамен  екі полиция қызметкері Қайрат Рұсқылбековті  сот залына алып келеді.

Хатшы: Тынышталыңыздар, орындарыңыздан тұрыңыздар, сот келе жатыр

Сот: Қылмыскер Қайрат Рұсқылбеков сен 18 желтоқсан күні алаңға бардыңба?

Қайрат: Иа бардым

Сот: Не мақсатпен

Қайрат: Ол жерге барған себебім, 
 біріншіден  ел айтқан сөздерді өз  көзіммен көру үшін екіншіден қазақтың жас қыздарың ұрып соғып жатқандарың естідім,қаракөз қарындастарыма көмектескенім рас, ол үшін өкінбеймін өзімше мақтан тұтамын

Сот: Сен тоғыз машинаны өртепсің,соны мойындайсын ба?

Қайрат: Жоқ, ондай жалған істі мойындамаймын

Сот: Қазақ кеңес совет республикасының жоғарғы соты үкім етеді.

Қылмыскер Қайрат Рұсқылбековті Совитскидің өліміне байланысты және тоғыз авто          машинаны өртеп, 152 авто машинаны зақымдап, 326 милициянермен, 190 әскерді жаралып ауруханаға түсуіне байланысты,ату жазасына үкім шығарады

Қайрат: Жоқ бұл әділдік емес 

Анасы: Шырақтарым бұл үкім дұрыс емес 

               Менің балам ақ, ол қылмыскер емес

Хатшы: Тыңышталыңыздар,орындарына отырыңыздар  
Сот: Қайрат Рұсқылбеков ақтық сөзің барма?
Қайрат: Күнәдан таза басым бар,
               Жиырма бірде жасым бар,
               Қасқалдақтай қаным бар,
               Бозторғайдай жаным бар.
               Алам десең, алыңдар.
               Қайрат деген атым бар,
               Қазақ деген затым бар,
               Еркек тоқты құрбандық.
               Атам десең атыңдар!

Анасы: Шырақтарым кешіріңдер баламды, ол әлі жас қой,сендердіңде балаларың бар шығар. Мен анамын ақ жаулығымды сыйлаңдаршы. Баламның атынан кешірім сұраймын

Кешіріңдер.
Жүргізуші: Қайрат Семей түрмесінің 21-камерасында 21 жасында 1988 жылдың 21 мамыр күні дүниеден өтті. Желтоқсан оқиғасы Қайрат Рысқұлбеков, Ербол Сыпатаев, Ляззат Асанова, Сәбира Мұхамеджанова тәрізді батырларымыздың бар екенін дәлелдеп берді. 
Ән: «Егемен ел Қазақстан»
Жүргізуші:Мақтанам кең байтақ елім үшін,
Құнарлы, мол шырынды жерім үшін
Әрқашан биік шыңнан көрінсеңші
Тілегім, О, Туған жер,пейілім шын!
Мектепалды даярлық топтың өнерлі балалары Ислам мен Камиланың орындауында:
Ал  енді шаршаған боларсыңдар. Серігіп бір қазақтың ұлттық ойының ойнайық. 
Шарты: Екі балаға ағаш аттар  беріледі.Ортаға мәре сызығы сызылады. Ойын басталды деген белгі берілген кезде аттармен шауып, музыка тоқтаған кезде ілініп тұрған тақияны, бірінші болып алған бала жеңімпаз атанады.
Ойын: «Бәйге». 
Жүргізуші: енді балалардың күшін сынап көрейік. Ойын: «Арқан тартыс»

Шарты: Ойынға 10 бала шығып, екі топқа бөлінеді. Мәре сызығы сызылып, балаларға арқан беріледі. Ойын басталды деген белгі берілген кезде әр  топ өз тобына қарай тартып, мықтылықтарын көрсетулері керек. Ойын жалғасын табады.        
Жүргізуші:
Құтты болсын тәуелсіздік мерекесі,
Мықты болсын елімнің керегесі.
Тату – тәтті боп халқымыз әрқашан,

Кетпесін туған жердің берекесі,
 – деп тәуелсіз еліміздің болашақ бүлдіршіндері өздерінің бүгінгі мерекеге тартулары ретінде тамаша би билемекші. Ендеше қол соғып қошаметтеп отырайық.

Би: «Батырлар»
Жүргізуші: Балалар тағы да ойынға кезек келіп тұр.

 Ойын: «көрпеше» деп аталады.

Ойынға 6-7 бала алынады,балалардың санынан бір көрпеше кем  алынады.Музыка басталғанда шеңбермен жүреді.Музыка тоқтаған кезде көрпешеге отырып үлгеру керек.Үлгермеген бала ойыннан шығады 

Жүргізуші: 
Кең байтақ, көз жетпейтін жерім менің
Таулы орман, жасыл жайлау көлім менің

Бүгінде бар әлемге даңқың жетті
Тәуелсіз Қазақстан – елім менің!
 Тәуелсіздік мәнгі жасасын!Тәуелсіздігіміздің тұғыры биік, халқымыздың еңсесі жоғары, еліміздің ертеңі жарық, егемендігіміз баянды болсын, – деп өз тілегімді білдіргім келеді. Осымен  мерекемізді аяқтаймыз. Амандықта жүздескенше, сау болыңыздар! 

